Swakheid

Here vergeef my my swakheid. Of is dit net hardkoppige dwarsheid? U ken die pyn wat my hart sny al drie jaar lank. Of is dit net ‘n spookpyn? Dit jaag my kort-kort op. Dit vreet aan my binneste, elke keer as iets kop uitsteek. Elke roering laat my wonder. Nie wonder wat fout is nie, maar wonder waarheen alles sal lei.

Dis so wonderlik om ‘n huis te hê. So kosbaar is ‘n goeie vrou. Dit bring soveel geluk. ‘n Hulp wat pas. Dit bevredig so totaal. Dit steun so wonderlik. As sy jou geselskap opsoek. As sy aan jou sy wil stap. As sy aan jou dink. As sy vir jou opkom. As sy eerste vir jou wil sorg. Dan kan so baie ander dinge maar bly. Maar jy weet die hart is reg. Dis jou geliefde.

Maar die pyn as dit nie so is nie. As sy langs ‘n ander stap. Of eerder met ‘n ander gesels.

O God gee my genade.

